
Cefndir:

1.

Mae Rheol Sefydlog 27 yn datgan:

27.23 Ni chaniateir i gynnig cyllideb atodol a gyflwynir o dan Reol Sefydlog
27.21 gael ei wneud naill ai:

(i) nes bod y Pwyllgor Cyllid wedi cyflwyno adroddiad ar y cynnig; neu

(ii) nes bod tair wythnos wedi mynd heibio ar 6l iddo gael ei gyflwyno, os
nad yw’r Pwyllgor Cyllid wedi cyflwyno adroddiad ar y cynnig.

27.24 Caiff adroddiad y Pwyllgor Cyllid argymell newidiadau yn y symiau a
gynigiwyd yn y cynnig cyllideb atodol ar yr amod na fyddai effaith
net yr amrywiadau hynny’n cynyddu neu’n gostwng cyfansymiau’r
adnoddau neu’r arian parod a gynigiwyd yn y cynnig cyllideb atodol.

Gosododd Llywodraeth Cynulliad Cymru y cynnig cyllideb atodol hwn
ddydd Mawrth 23 Chwefror 2010. Mae hynny’n golygu bod yn rhaid i’r
Pwyllgor Cyllid gyflwyno’i adroddiad arno erbyn dydd Mawrth 16 Mawrth
2010 fan bellaf.

Cyflwynodd Jane Hutt AC, y Gweinidog dros Fusnes a’r Gyllideb, y
gyllideb atodol gerbron y Pwyllgor Cyllid yn ei gyfarfod ar 3 Mawrth, a
bu’r Gweinidog yn ateb cwestiynau’r Aelodau. Roedd y swyddogion
Andrew Jeffreys, y Pennaeth Cyllidebu Strategol, a Jeff Andrews,
Cynghorwr Polisi Arbenigol, yn y cyfarfod gyda’r Gweinidog.

Y newidiadau arfaethedig yn y cynnig cyllideb atodol

4.

Mae’r nodyn esboniadol sy’n cyd-fynd a’r gyllideb atodol yn nodi mai
newidiadau gweinyddol a wneir ar y cyfan a bod y gyllideb yn adlewyrchu
blaenoriaethau newydd mewn portffolios a nifer o drosglwyddiadau yny
gyllideb rhwng portffolios. Mae’n pennu hefyd nifer o ddyraniadau
ychwanegol o’n cronfeydd wrth gefn, sydd wedi cynyddu drwy dynnu
adnoddau o’r stociau Hyblygrwydd Diwedd Blwyddyn. Mae hynny’n
cynnwys dyraniadau o’r Gronfa Buddsoddi Cyfalaf Strategol.

Mae’r gyllideb atodol yn cynnwys trosglwyddo £1.161m o derfyn gwariant
adrannol refeniw Comisiwn y Cynulliad i’r terfyn gwariant adrannol
cyfalaf. Mae'r gyllideb atodol hefyd yn cynnwys addasiad bychan o
£11,000 mewn perthynas ag Ombwdsmon Gwasanaethau Cyhoeddus
Cymru. Nid yw’r naill na’r llall o’r rhain yn arwain at gynnydd net mewn
gwariant.



Sylwadau

6.

10.

Mae’r Pwyllgor Cyllid yn nodi bod y gyllideb atodol yn dyrannu £569m yn
ychwanegol mewn terfyn gwariant adrannol i adrannau Llywodraeth
Cymru ac mae’r Nodyn Esboniadol yn datgan bod y newidiadau’n rhai
gweinyddol ar y cyfan.

Nododd y Pwyllgor Cyllid fod y gyllideb atodol yn cynnwys tynnu £321m
o'r stociau Hyblygrwydd Diwedd Blwyddyn. Ar 6l cyflwyno'r gyllideb
atodol hon, dywedodd y Gweinidog dros Fusnes a’r Gyllideb y byddai’r
stociau presennol yn £639m, sef £124m o arian cyfalaf, £131m sydd
bron yn arian parod a £383m sydd heb fod yn arian parod.

O ran cronfeydd wrth gefn 2009-10, roedd y gyllideb atodol yn cynnig
lleihau’r cronfeydd refeniw wrth gefn o £80.674m i £21.625m a lleihau’r
cronfeydd cyfalaf wrth gefn o £49.509m i £2.1m. Dywedodd y Gweinidog
dros Fusnes a’r Gyllideb wrth y Pwyllgor Cyllid mai’r ystyriaeth bwysicaf
oedd sicrhau cydbwysedd rhwng defnyddio adnoddau'n llawn i gyflawni
blaenoriaethau strategol ar y naill law, a’r angen i fod yn ddarbodus
gyda’r adnoddau hynny ar y llaw arall. Dywedodd wrth y Pwyllgor hefyd
fod £0.5m o’r £21.6m yn adnoddau a oedd bron yn arian parod, a bod y
gweddill yn gronfeydd wrth gefn sydd heb fod yn arian parod.

Y newid mwyaf yw cynnydd o £351.61m ar gyfer yr Adran lechyd a
Gwasanaethau Cymdeithasol, ac o’r swm hwn, mae cynnydd o £260.4m
sydd heb fod yn arian parod. Mae hyn yn adlewyrchu newid mewn
darpariaethau gyda chynnydd o £140.78m i gyfrif am gostau dibrisio a
ddeilliodd, yn 6l y Gweinidog, yn sgil newid mewn trefniadau dosbarthu. |
adlewyrchu hyn, ceir trosglwyddiad cyfatebol yn y gyllideb a roddir gany
Trysorlys.

Mae’r cynnydd ar gyfer yr Adran lechyd a Gwasanaethau Cymdeithasol
hefyd yn cynnwys £27m ar gyfer costau ffliw moch. Nododd y Pwyllgor
Cyllid y pryderon eang bod lefelau brechu rhag ffliw moch wedi bod yn is
na’r disgwyl ac o ganlyniad bod stociau sylweddol o’r brechlyn dros ben.
Yn ogystal a thalu am gostau stociau o’r brechlyn, dywedodd y Gweinidog
dros Fusnes a’r Gyllideb wrth y Pwyllgor Cyllid fod angen dyrannu refeniw
i dalu meddygon teulu am weinyddu’r rhaglen frechu. Mae’r Pwyllgor
Cyllid wedi mynegi pryder yn y gorffennol am y modd y mae adnoddau
wedi cael eu darparu i dalu costau ffliw pandemig. Rhoddodd y Pwylligor
sylwadau am hyn yn ei adroddiad ar gyllideb ddrafft 2009-10, a edrychai
ar y modd yr oedd darpariaeth yn cael ei gwneud heb fod arian cyfalaf ar
gael gyfer hynny. Mae’r Pwyllgor Cyllid yn bwriadu edrych yn fanylach
ar hyn.

Yr ail newid adrannol mwyaf yw’r cynnydd o £98.3m ar gyfer Adran yr
Economi a Thrafnidiaeth. Mae hyn yn cynnwys dyrannu £14m ar gyfer
arian na chaiff ei roi o’r Undeb Ewropeaidd a gwariant angenrheidiol ar
raglenni eraill yr Undeb Ewropeaidd, gan gynnwys costau’n gysylltiedig a
risgiau’r gyfradd gyfnewid. Nododd y Pwyllgor Cyllid bod gwahaniaeth
sylweddol rhwng costau y mae'n rhaid eu talu pan fydd grantiau’r Undeb
Ewropeaidd, i bob pwrpas, yn cael eu ‘hawlio’n 6I’, a chostau sy’n deillio
o amrywiadau yn y cyfraddau cyfnewid. Mae’r Pwyllgor Cyllid wedi
gofyn i’r Gweinidog roi rhagor o wybodaeth am y rhain.

Mae’r elfennau sydd heb fod yn arian parod yn y cynnydd ar gyfer Adran
yr Economi a Thrafnidiaeth yn cynnwys yr angen i ymateb i'r gostyngiad o
£54m sy'n deillio o ddibrisiant a diffygion ar y ffyrdd. Roedd y Pwyllgor
Cyllid yn synnu bod y ffigur hwn mor uchel gan y dylid gallu rhagweld
ffigurau dibrisio'r ffyrdd. Dywedodd y swyddogion fod rhesymau pam fod
y ffigur hwn yn codi ac yn gostwng ac y gallai’r alldro ar brydiau fod yn
wahanol iawn i’r hyn a geir yn y gyllideb. Bydd y Gweinidog yn rhoi
nodyn i’r Pwyllgor Cyllid ar hyn.

Mae’r gyllideb atodol hefyd yn cynnwys dyraniad o £97m o’r cronfeydd
wrth gefn i adlewyrchu benthyciadau allanol Cyllid Cymru. Dywedodd y
Gweinidog wrth y Pwyllgor Cyllid fod trafodaethau parhaus wedi bod yn
mynd rhagddynt rhwng Llywodraeth y Cynulliad a’r Trysorlys ynghylch
hyn, a’u bod wrthi’n edrych ar yr opsiynau ar gyfer ariannu Cyllid Cymru
yn y dyfodol. Mae’r Pwyllgor Cyllid wedi gofyn am gael y wybodaeth
ddiweddaraf am hyn.

Cadarnhaodd y Gweinidog fod y gyllideb atodol yn cynnwys cyllid
ychwanegol ar gyfer yr adran Plant, Addysg, Dysgu Gydol Oes a Sgiliau o
ganlyniad i'r costau ychwanegol ym maes cyllid myfyrwyr a ReAct.
Dywedodd yr Aelodau fod yr angen am gyllid ychwanegol ar gyfer
anghenion addysgol arbennig 6l-16 yr un mor bwysig a chytunodd y
Gweinidog i roi gwybod beth fydd alldro cyllideb 2009-10 pan fydd
hynny’n glir.

Er gwaethaf y ffaith bod dyraniad dangosol o £40m ar gyfer y gronfa
‘buddsoddi i arbed’, nododd y Pwyllgor Cyllid mai dim ond 25% o’r swm
hwn, sef £10m, a gafwyd. Mae’r Pwyllgor Cyllid yn siomedig gyda’r diffyg
brwdfrydedd cyffredinol dros sicrhau bod llywodraeth leol, y gwasanaeth
iechyd ac addysg uwch yn defnyddio adnoddau’n strategol. Cadarnhaodd
y Gweinidog y bydd y gronfa’n parhau ar agor tan y flwyddyn
ariannol nesaf, a dywedodd ei bod yn gobeithio gallu cynyddu'r galw.

O ran costau staff Llywodraeth Cymru, er bod y cynnydd o £3m yn
gymharol isel mewn cyllideb o £242m, nododd y Pwyllgor fod hynny’n
bryder mewn cyfnod o gyfyngiadau ariannol. Cytunodd y Gweinidog y
byddai’n rhoi gwybodaeth am niferoedd staff, niferoedd staff cyfwerth ag

amser llawn a chostau staff ers 1999. Mae’r Pwyllgor Cyllid yn bwriadu
edrych yn fanylach ar niferoedd a chostau staff Llywodraeth Cymru.

Nododd y Pwyllgor Cyllid nad oedd y gostyngiad o £4.828m yn
gysylltiedig a chynllun ‘Creu’r Cysylltiadau’ yn ostyngiad mewn gwariant
ar welliannau effeithlonrwydd mewn gwirionedd, gan ei fod wedi deillio o
drosglwyddo cyllid i gyllideb wahanol. Cadarnhaodd y Gweinidog fod yr
arian hwn yn dal i gael ei ddefnyddio at y diben gwreiddiol.

Casgliadau

18.

Mae’r Pwyllgor Cyllid yn nodi’r newidiadau arfaethedig yn y cynnig
cyllideb atodol ac esboniadau’r Llywodraeth drostynt. Mae’n bwriadu
edrych yn fanylach ar ambell fater dros y flwyddyn i ddod, ond nid yw’n
argymell newid y symiau a nodir yn y cynnig cyllideb atodol.

Angela Burns, AC
Cadeirydd y Pwyllgor Cyllid



